
Fyrisøgn.


Einaferð rullaðu vit kavabóltar heima á Bergi. Fyrst gjørdu vit ein kavamann; hann var nokk so fittur. So gjørdu vit eitt kavahús; og síðan spældu vit langt út á kvøldið. Vit skuldu fanga tey, sum høvdu verið hjá kavamanninum. Einaferð fangaðu vit ein drong og tvær gentur og settu tey inn í húsið hjá okkum. Tey itu Sigmundur, Súsanna og Margreta. Eg skuldi ansa eftir teimum, at tey fóru ikki út aftur. Tað helt eg fara at ganga væl, tí ikki var fyri mark at bróta húsið.
Eg stóð í durunum og tosaði við Ólav um mangt og hvat og visti av ongum, fyrr enn eg sá Sigmund hanga í glugganum á kavahúsinum. Eg fór eftir honum og leiddi hann inn aftur. Men tá ið vit komu aftur at durunum, vóru báðar genturnar burtur.

